
C.nr.885/23

GJYKATA THEMELORE NE PEJE — Dega né Istog, Departamenti i Pérgjithshém - Divizioni

pér Céshtje Civile, me gjyqtaren Lirika Sylaj né ¢éshtjen juridike kontestimore té paditésit A. M

nga fshati K, Komuna e Istogut, té cilin sipas autorizimit e pérfagéson Shqgipdoné Maraj - Ferizaj

avokate né Istog, kundér té paditurit E. (B) H. me adresé té pa njohur, té cilin e pérfagéson

pérfagésuesi i pérkohshém Getuar Zekaj avokat né Istog, me objekt té kontestit pengim posedimi

né servitutin e kalimit, jashté seancés gjygésore té datés 21.01.2025 merr kété:
AKTVENDIM

I. KONSTATOHET e térhequr padia e paditésit A. M nga fshati K, Komuna e Istogut, e
identifikuar nén shenjén C.nr.885/23, e parashtruar né kété gjykaté me datén 09.10.2023, kundér
té paditurit E (B) H me adresé té pa njohur, me objekt té kontestit pengim posedimi né servitut

kalimi.

I1. Pérfagésuesit té pérkohshém Av. Getuar Zekaj, i njihen shpenzimet gjyqgésore té krijuara né
emér té shpenzimeve né cilésiné e pérfagésuesit té pérkohshém dhe até né shumén e pérgjithshme
prej 509.60 Euro, pér cka gjykata me vendim té vecanté do té urdhéroj arkén e késaj gjykate gé
té deponoj kéto mjete né xhirollogariné e pérfagésuesit té pérkohshém, nga shuma e mjeteve té

deponuara prané késaj gjykate nga paditési, né emér té pagesés pér pérfagésues té pérkohshém.

Arsyetim

Paditésit, pérmes pérfagésueses sé autorizuar né kété gjykate me datén 09.10.2023 ka parashtruar

padi, kundér té paditures M. Rr me objekt té kontestit pengim posedimi né servitut kalimi.

Pérgjaté procedurés e njéjta e ka térhequr padiné kundér té paditurés M. Rr ashtu qé tutje né

cilésiné e té paditurit te jeté E (B) H.

Mirépo, me parashtresén e dorézuar né kété gjykaté me datén 09.01.2025 pérfagésuesja e
autorizuar e paditésit av. Shgipdon Maraj — Ferizaj, e ka njoftuar gjykatén se e térheq padiné me
bazé juridike pengim posedimi pasi gé palét ndérgjyqése kané arritur marréveshje sa i pérket

késaj céshtje dhe se tani me kané pushuar shkaget qé kjo proceduré té vazhdojé.

Gjykata me térhegjen e padisé e ka njoftuar pérfagésuesin e pérkohshém té palés sé paditur av.
Getuar Zekaj, e i cili me parashtresén e datés 14.01.2025 e ka njoftuar gjykatén se nuk e
kundérshton térheqgjen e padisé lidhur me kété céshtje duke i kérkuar shpenzimet procedurale
dhe até pér 3 seanca gjyqésore nga 135,20 Euro dhe pér pérgjigje né padi 104 Euro e né shumén
totale prej 509,60 Euro.

Gjykata vleréson se konform nenit 3 té LPK-sé, i cili i referohet parimit té disponibilitetit, palét
mund té disponojné lirisht me kérkesat e parashtruara né procedurén kontestimore, pérfshiré edhe
térhegjen e padisé, veprim Ky i pércaktuar me dispozitén nga neni 261 par.1 té LPK-sg, e cila
parasheh qé: “Paditési mund ta térheqé pading pa pélgimin e té paditurit deri né momentin né té cilin i padituri e paraget
né gjykaté pérgjigien né padi”. Si dhe par.2 i kétij neni ku parashihet se “Padia mund t& térhiget edhe mé vong,
deri né pérfundimin e shqyrtimit kryesor, né qofté se i padituri e jep pélgimin pér njé gjé té tille. Po qé se i padituri brenda
shtaté (7) ditésh nga dita e njoftimit pér térhegjen e padisé nuk deklarohet pér kété gjé, do té konsiderohet se e ka dhéné

pélgimin pér térhegjen e padisé™

Megenése né rastin konkret pérfagésuesi i pérkohshém i palés sé paditur nuk e ka kundérshtuar
térhegjen e padisé, ndérsa né anén tjetér nga shqyrtimi kryesor i mbajtur pér kété ¢éshtje me
datén 25.09.2024 né té cilén seancé pérfagésuesja e autorizuar e palés sé paditur i ka dorézuar
gjykatés parashtresén mbi precizimin e kérkesépadisé né aspektin subjektiv ashtu gé né vend té
paditurit E. H té jeté A. (B) H, gjykata deri né kété fazé nuk e ka lejuar njé precizim té tillé, andaj
edhe vleréson se jané pérmbushur prezumimet procedurale pér té vepruar konform dispozités
nga neni 261 paragrafi 3 t& LPK-sé, e cila pércakton se: “Po qé se padia éshté térhequr, gjykata jep
aktvendim me té cilin konstatohet se gshté térhequr padia. Ky aktvendim i dérgohet té paditurit vetém po q@ se padia i

gshté dorézuar me paré ”.

Gjykata vendosi si né pikén Il té dispozitivit té kétij aktvendimi duke iu referuar dispozitave
ligjore nga neni 81 paragrafi 2 si dhe neni 82 paragrafi 1, duke ia njohur av. Getuar Zekaj
shpenzimet procedurale né emér té pérfagésimit né cilési té pérfagésuesit té pérkohshém dhe até
pér 3 seanca gjyqgésore nga 135,20 Euro dhe pér pérgjigje né padi 104 Euro e né shumén totale
prej 509,60 Euro.

Andaj, né njé gjendje té kétillg, gjykata né kuptim té dispozitave nga neni 261 lidhur me nenin
387.1 pika c, té Ligjit pér Procedurén Kontestimore, vendosi si né dispozitiv té kétij aktvendimi

GJYKATA THEMELORE PEJE — DEGA NE ISTOG
Departamenti i pérgjithshém
Divizioni pér Céshtje Civile

Gjyqtarja
Lirika Sylaj

KESHILLE JURIDIKE: Kundér kétij Aktvendimi nuk éshté e lejuar ankesa.

